
Isang Mensahe mula sa Superintendente ng Pampublikong Pagtuturo ng 
Estado 

 
Nabubuhay tayo sa mundo ng matematika. Araw-araw milyun-milyong tao ang 
gumagamit ng mga numero bilang isang mahalagang bahagi ng kanilang buhay. 
Pinaplano natin ang mga badyet ng sambahayan, kinukuwenta ang milyahe ng ating 
mga kotse, kinakalkula ang mga buwis sa pagbebenta, o sinusukat ang espasyo sa 
isang salas. Maaaring binibilang natin ang mga natanggap mula sa isang lokal na 
pangingilak ng pondo o kinakalkula ang halaga ng pagkain para sa piknik ng opisina. 
Ginagamit ang mas mataas na antas ng matematika, nagdidisenyo tayo ng mga 
haywey at tulay, nagtatayo ng mga istadyum, nagpaplano ng akustika para sa mga 
bulwagan ng konsiyerto, at ginagalugad ang kalawakan.  

Marahil walang ibang asignatura sa paaralan na mas mahusay na nagtuturo sa mga 
estudyante ng mga proseso ng lohika at abstraktong pag-iisip. Ang buhay ay nag-
aatas sa atin na humarap sa di-alam na bilang at pagkakaiba-iba at  “ialinsunod” ang 
mga partikular na  bagay na, sa unang tingin, ay maaaring anyong magkakasalungat. 
Sinasanay ng matematika ang mga estudyante na maging mapanuri at nagkakaloob 
sa kanila ng pundasyon para sa matalino at tiyak na pag-iisip.  

Kung minsan ay tinatawag na “reyna ng mga agham,” ang matematika ay umaabot sa 
halos bawat bahagi ng buhay, sumasakop sa bawat bagay mula sa pangkaraniwan, 
pang-araw-araw na gawain hanggang sa pagkakaroon ng kamangha-mangha at 
maayos na sanlibutan. Ginagawa nito na maiintindihan ang isang mahirap ipaliwanag. 
Ginagawa nitong posible ang pagganap sa mga pangkaraniwang gawain at ang 
pagpapalawak ng kaalaman sa agham. Hindi natin maiisip ang isang mundo kung 
saan ang matematika ay hindi saligan at mahalaga. 

Para sa mga dahilang ito ang kurikulum sa matematika ng California ay malinaw at 
mahigpit. Ito ay batay sa paniniwala na ang lahat ng mga estudyante ay may 
kakayahan na matuto ng matematika at mahusay na natututuhan ito. Sa pamamagitan 
na patuloy na pagsisikap, mabisang pagtuturo, at suporta mula sa tahanan, ang mga 
estudyante ay hindi lamang makakabuo ng kasanayan sa pagkuwenta kundi 
makakaintindi rin ng mga konsepto ng matematika, makakalutas ng mga problema, 
makakahanap ng mga solusyon, magagawang mangatwiran sa paraang matematikal, 
at makipag-ugnayan nang may katiyakan. Sila ay magiging lubos na nakahanda para 
sa mga hinihingi ng pang-araw-araw na buhay, ng lugar ng trabaho, at paglahok 
bilang mga mamamayan na maraming kaalaman.  

Sa hanbuk na ito ng magulang malalaman ninyo ang tungkol sa kurikulum na 
matematika para sa mga pampublikong paaralan ng California. Malalaman ninyo ang 

tungkol sa mga pamantayan ng estado sa bawat antas ng grado at makakahanap ng 
impormasyon tungkol sa pagsubok sa buong estado at mga iniaatas sa pagtatapos. 
Marahil ang pinakamahalaga, magkakaroon kayo ng mga ideya para sa pagtulong sa 
inyong anak na maging matagumpay sa asignaturang ito, dahil ang tagumpay ay 
pinakamahusay na nakakamit kapag ang mga paaralan at pamilya ay 
magkakasamang nagtatrabaho.  

Umaasa ako na madarama ninyo at ng inyong pamilya na ang hanbuk na ito ay isang 
mahalagang tagatulong. 

 

JACK O’CONNELL 
Superintendente ng Pampublikong Pagtuturo ng Estado 

Mga Pasasalamat 
 

Ang pagbuo ng Parent Handbook for Mathematics ay nangailangan ng oras, 
pagsisikap, at dedikasyon ng maraming indibidwal. Ang Kagawaran ng Edukasyon ng 
California (California Department of Education [CDE]) ay nagpapasalamat kay Hanna 
Walker, para sa pagpapasimula ng serye ng mga hanbuk sa magulang ng CDE; Carl 
Wong, Superintendente, Opisina ng Edukasyon ng County ng Sonoma, para sa 
permiso na malayang isama sa hanbuk na ito ang materyal na napapaloob sa 
publikasyong Math at Home: Helping Your Children Learn and Enjoy Mathematics; 
Doreen Health-Lance at ang mga gurong lider ng North Bay Math Project, para sa 
mga mungkahi at aktibidad na nasa ikalawa at ikalimang seksyon; Paul Giganti, Jr., 
para sa kanyang gawain bilang isang pangunahing awtor ng hanbuk na ito; Howie 
DeLane, para sa pag-uugnay ng pagbuo ng hanbuk na ito at ng mga hanbuk ng 
magulang sa CDE para sa agham, kasaysayan-agham na panlipunan, at Ingles-sining 
ng wika; Rod Atkinson, para sa pag-aayos at paghahanda ng hanbuk na ito at ng tatlo 
pa para ilagay sa Web site ng CDE; at Jan Agee, Joseph Barankin, Yvonne Evans, 
Geno Flores, Anne Just, Donald Kairott, Phil Lafontaine, Yvette Rowlett, Sue Stickel, 
Bill Vasey, at Maxine Wheeler para sa pagrepaso ng dokumentong ito at pagsuporta 
sa paglalathala nito. 

Ang Kahalagahan ng Matematika 
 

Ang matematika ay matagal nang kinilala bilang isa sa pinakamahalagang mga 
asignatura sa edukasyon. Ang dahilan ng pagkilalang ito ay nagiging malinaw kapag 
tiningnan natin kung gaano kadalas ginagamit ang matematika at kung ilang 
kalagayan mayroon na ang matematika ay nangangahulugan ng tagumpay o 
kabiguan, buhay o kamatayan. Halimbawa, ang isang keyk na pangkasalan ay maaari 
lamang magawang may sapat na laki upang pakainin ang isang daang bisita kung ang 
mga kalkulasyon ng panadero ay tama; ang isang pamilya ay makakagawa lamang ng 
mga pagbabayad sa isang reprihidora o bumili ng mga sapatos at damit para sa mga 
anak sa pamamagitan ng pagbadyet ng kita ng pamilya; at ang kaligtasan ng isang 
sasakyang panghimpapawid ay depende sa mga pagkalkulang matematikal ng mga 
inhinyero ng pagpapalipad. Lahat ng mga pagsisikap ng tao—agrikultura, industriya, 
pangangalakal, teknolohiya, batas, agham, mga trabahong pangkamay, at sining 
halimbawa—ay gumagamit nitong kamangha-manghang sangay ng pag-aaral sa iba't 
ibang paraan.  

Lahat ng mga estudyante ay kailangang bumuo ng kasanayan sa matematika. Dapat 
matuto ang mga estudyante kung paano mag-isip nang lohikal at lumutas ng mga 
makabuluhan, mahihirap na problema. Dapat nilang maintindihan ang lalim at luwang 

ng mga konseptong matematikal at gumanap ng payak, masalimuot, at abstraktong 
mga pagkalkula nang tama.  

Kahit na ang mga estudyante ay hindi nagsisikap para sa mga karera na humihingi ng 
pag-aaral ng adelantadong matematika, madarama nila na ang matematika ay 
mahalaga para sa tagumpay sa maraming trabaho at propesyon. Kung nakakaintindi 
ng matematika, maaaring isaalang-alang ng mga estudyante ang maraming karera. 
Dapat silang magkaroon ng daan sa matataas na uri ng mga programa sa matematika 
na nagbibigay sa kanila ng mga pagkakataon na pumili mula sa maraming landas ng 
karera sa hinaharap. Bagaman ang huwarang ito ay hindi madaling makamit, ang 
magpunyagi para sa mas mababa ay magiging paggawa ng kapinsalaan sa mga 
estudyante ng California at sa lipunan. 

Ang isang solidong pagkaunawa sa matematika ay nagbibigay sa mga estudyante ng 
kakayahan at katiyakan sa sarili sa mga praktikal na bagay ng pang-araw-araw na 
buhay: pagbalanse ng libreta de bangko; pagbili ng kotse, pamamahala ng badyet sa 
pagkain, paglilingkod bilang ingat-yaman para sa isang klab o ibang organisasyon, o 
pag-intindi sa mga balita sa araw-araw. Dagdag dito, makikita nila ang pagtutulungan 
ng matematika at musika, sining, arkitektura, agham, pilosopiya, at ibang mga 
disiplina at magiging mga buong-buhay na estudyante ng matematika anuman ang 
karera na pagsisikapan nila.  

Ang kasanayan sa karamihan ng matematika ay hindi isang likas na katangian; ito ay 
bunga ng pagtitiyaga, pagsisikap, pagsasanay, suporta, paghimok, at mabisang 
pagtuturo. Ngayon, ang mga hamon para sa mga magulang at edukador ay ang 
umasa ng higit sa mga estudyante ng matematika, itaas ang sukatan para sa 
nakakamit ng estudyante sa pamamagitan ng mas mahirap na kurikulum at pagtuturo, 
at magkaloob ng suportang kailangan para sa lahat ng mga estudyante upang 
matugunan o mahigitan ang mga inaasahang ito. Ang pagiging dalubhasa sa isang 
mahirap na asignatura ay nagbibigay ng kakayahan sa mga estudyante na 
magkaroon ng tiwala at kasiyahan sa pag-aaral. 

Sa hanbuk na ito ang mga magulang ay makakakita ng maraming mungkahi para sa 
mga aktibidad sa bahay o pamilya na makakatulong sa mga estudyante na 
magtagumpay sa matematika. Makikita rin nila ang isang pangkalahatang-tanaw sa 
kurikulum sa matematika ng California at ang mga iniaatas na matematika para sa 
pagtatapos sa mataas na paaralan at pagtanggap sa kolehiyo/unibersidad. Ang 
pangwakas na bahagi ng hanbuk ay nag-aalay ng mga halimbawang tagatulong na 
sumusuporta sa edukasyon sa matematika ng mga estudyante sa bahay at sa 
paaralan. 

Paano Ninyo Matutulungan ang Inyong mga Anak na 
Magtagumpay sa Matematika 

 
Ang mga pananaliksik na pang-edukasyon ay nagpapabatid na ang mga pamilya ay 
mahalagang bahagi ng proseso ng pag-aaral. Sa paggawa ng matematika kasama ng 
inyong mga anak at pagsuporta sa pag-aaral ng matematika sa bahay, nakakatulong 
kayo nang malaki sa tagumpay ng inyong mga anak.  

Maraming paraan na maaring gawin ng mga magulang ang matematika na bahagi ng 
buhay pamilya. Ang mga magulang at guro, sa pamamagitan ng Opisina ng 
Edukasyon ng County ng Sonoma at ng North Bay Math Project, ay nag-ambag ng 
marami sa mga mungkahi at aktibidad na iniaalay rito. Habang itinatatag ninyo ang 
sarili ninyong mga gawain sa pagsuporta sa natututuhan ng inyong mga anak, maaari 
ninyong isaalang-alang ang mga sumusunod na ideya: 

A. Laging magsalita ng tungkol sa matematika sa mga positibong paraan. 

Anuman ang sarili ninyong pinagdaanan sa matematika, maging positibo kapag 
tinatalakay ninyo ang matematika sa inyong mga anak. Ang paghimok ninyo ay titiyak 
na hindi sila magkakaroon ng mga hadlang na pangkaisipan tungkol sa asignatura. 
Magtrabaho kasama ng inyong mga anak upang magapi ang mga lugar na may 
problema. Hayaang malaman nila kung gaano kahalaga ang matematika sa 
pamamagitan ng pagbanggit kung paano ginagamit ng mga tao ang matematika sa 
pang-araw-araw na buhay. 

B. Magkaroon ng mga matataas na inaasahan para sa inyong mga anak. 

Magtiwala na ang inyong mga anak ay maaaring matuto ng matematika at saka 
aktibong suportahan sila habang ginagawa ito. Maghanap ng mga programa at 
aktibidad na nakapokus sa matematika para sa inyong mga anak. Habang tumatanda 
sila, palakasin ang kanilang loob sa pag-aaral ng algebra at ibang mga kurso. Himukin 
ang mga estudyante na kumuha ng mga adelantadong kurso na makakaya sa mataas 
na paaralan upang maging handa sila para sa mga mapagpipilian na makakaharap 
nila.  

C. Bigyan ang mga bata ng mahusay na simula sa matematika. 

Ang mga binhi ng maraming konseptong matematikal ay itinatanim kapag ang mga 
bata ay maliliit pa, at ang mga maagang karanasan ay maaaring magpasiya kung 
paano titingnan ng isang bata ang matematika sa natitirang bahagi ng kanyang buhay. 
Hindi kailanman masasabing napakaaga pa para mag-aral ng matematika. 

Sa pagitan ng mga edad na dalawa at apat, ang mga bata ay pangkaraniwang 
nakakaranas ng matematika sa pamamagitan ng simpleng pagbilang. Ang pagbilang 
ay isang basiko at mahalagang konsepto na tumutulong sa mga bata na magdala ng 
kaayusan sa mundong nakapaligid sa kanila. Ang maagang pagbibilang at ang "ilan" 
na mga karanasan (halimbawa, "ilan ang aking mga daliri na nakataas? Ilan ang mga 
kraker na taglay mo?”) ay nagpapasok sa mga bata ng mga konsepto ng matematika 
na nagiging mas malalim at mas masalimuot kapag sila ay nasa paaralang 
elementarya. Halimbawa, ang pagbibilang ng tatlong dimes sa dakong huli ay 
nagiging isang paraan ng pagkaunawa sa 30 sentimos. Mas maraming pagkakataon 
na nagbibilang ang mga bata, mas naiintindihan nila ang kahulugan at paggamit ng 
mga numero—at mas malaki ang tiwala nila sa matematika sa dakong huli. 

 

Maaaring makatulong sa mga magulang ng mga maliliit na bata ang mga sumusunod 
na payo: 

• Himukin ang mga bata na magbilang nang madalas. Humanap ng mga bagay na 
mabibilang araw-araw, kahit saan, at sa anumang paraan. Magsimula nang 
marahan sa iilang bagay lamang. Habang lumalakas ang kakayahan ng mga bata 
na magbilang, humanap ng mga mas malalaking koleksiyon ng mga bagay para 
bilangin nila. 

• Himukin ang mga bata na magbilang ng mga tunay na bagay: mga biskuwit, barya, 
laruan, at iba pa. Natutuklasan ng mga bata na ang pagbibilang ay higit sa himig na 
pag-uulit kapag nagbibilang sila ng mga tunay na bagay. Himukin ang mga bata na 
magsabi ng isang numero habang hinahawakan nila ang bawat bagay. Mag-ayos 
ng mga bagay sa magkakaibang paraan ng pagbibilang—halimbawa, sa mga 
salansan, hanay, at mga sirkulo. Pabilangin ang mga bata ng mga bloke habang 
nagtatayo sila ng isang tore. 

• Palakasin ang pagbibilang ng inyong mga anak. Kapag nakatapos magbilang ang 
inyong mga anak, maaari ninyong sabihin, “Isa, dalawa, tatlong biskuwit. Bumilang 
kayo ng tatlong biskuwit. Mayroon kayong tatlong biskuwit!” Upang itama ang isang 
pagkakamali, marahang bumilang muli kasabay ng inyong mga anak. Gawin ang 
pagbibilang na isang laro na ikasisiya ninyo at ng inyong mga anak—at maglaro 
nang madalas. 

• Huwag mag-alala kung gagamitin ng inyong mga anak ang kanilang mga daliri. Ang 
mga daliri ay ang pinakamahusay na kasangkapang matematikal na taglay ng mga 
bata bago matutong magsulat ng mga numero—at ang mga ito ay laging naroroon 
at handang gamitin! 

Kapag ang inyong mga anak ay nasanay sa pagbibilang, turuan sila kung paano 
magbibilang ng tigdalawa, tiglima, at maging ng tigsampu. Tandaan na ang 
pagbibilang ay napakahalaga—isang mahusay na pagsisimula para sa pag-aaaral ng 
matematika. 

D. Gawin ang matematika na isang bahagi ng mga pang-araw-araw na gawain 
ng inyong pamilya. 

Gumugol ng oras kasama ng inyong mga anak sa mga simpleng board game, 
palaisipan, at aktibidad na nakasentro sa matematika. Palahukin sila sa mga aktibidad 
tulad ng pamimili, pagluluto, o mga proyektong pagkukumpuni ng bahay upang ipakita 
sa kanila na ang matematika ay praktikal at kapaki-pakinabang. Sa pamamagitan ng 
pagbibigay-diin sa matematika sa pang-araw-araw na buhay, makakatulong kayo sa 
inyong mga anak na matuto ng ilang basikong konsepto at maintindihan kung bakit 
napakahalaga ng matematika. Magkaloob ng tulong kapag kailangan, pero hayaan 
ang mga bata na maunawaan ang mga bagay sa sariling pagsisikap. Humanap ng 
mga paraan upang gawing masaya ang matematika. 

Narito ang ilang ideya para sa pagtulong sa mga bata na matuklasan—at gamitin—
ang matematika sa paligid nila. 

Sa isang lugar ng paglalaro ang mga bata ay maaaring: 
• Maghiwa-hiwalay ng mga laruan batay sa sukat, uri, o kulay. 
• Maglagay sa mga manyika, kotse, o bloke sa ayos na mula sa pinakamalaki 

patungo sa pinakamaliit. 
• Maglaro ng Ano Ang Iniisip Ko? sa pamamagitan ng paglalarawan sa sukat at 

hubog ng isang laruan.  
• Maglaro ng  tindahan ng pagkukunwari sa pamamagitan ng mga laruan at mga 

paboritong bagay.  

Sa kusina ang mga bata ay maaaring: 
• Maghanap ng mga pamilyar na dalawang-dimensiyon na mga hubog—mga bilog, 

kuwadrado, triyanggulo, at iba pa—tulad ng isang bilog na palayok o kuwadradong 
napkin. 

• Mag-ayos ng mga lata ng pagkain batay sa sukat o uri. 
• Maghiwa-hiwalay ng mga kagamitang pilak mula sa hugasan patungo sa 

nahahatak na kahon. 
• Magbilang ng mga plato, kasangkapan, baso, o maging ng mga oliba. 
• Maghati-hati ng mga biskuwit nang magkakapantay upang ang bawat miyembro ng 

pamilya ay makakuha ng pantay na kabahagi. 
• Alamin kung ilang baso ng gatas ang taglay ng isang buong karton ng gatas. 

• Tumulong na doblehin ang isang resipe o bawasan ito ng kalahati. 

Sa paligid ng bahay ang mga bata ng iba't ibang edad ay maaaring: 
• Magbilang ng mga araw sa isang kalendaryo hanggang mangyari ang isang 

espesyal na kaganapan. 
• Hanapin ang haba at luwang ng isang silid sa pamamagitan ng pagsukat sa mga 

hakbang. 
• Gumuhit ng isang dayagram kung paano babaguhin ang ayos ng muwebles sa 

isang silid. 
• Gumawa ng isang mapa ng buong bahay. Ang mga mas matatandang estudyante 

ay maaaring gumuhit ng kanilang mga mapa sa proporsiyon. 
• Lumikha ng iskedyul ng TV ng pamilya at subaybayan ang oras na inilalaan sa 

panonood ng TV. 
• Kalkulahin o subaybayan ang mga estadistika ng mga paboritong atleta. 
• Tumulong sa isang may sapat na gulang sa pamamagitan ng pagkalkula ng bilang 

ng mga yarda ng tela na kailangan upang gumawa ng mga kurtina o damit. 

Kapag sila ay nasa labas, ang mga bata ay maaaring: 
• Magtatag at magpatakbo ng isang tindahan ng limonada sa ilalim ng pangangasiwa 

ng may sapat na gulang. 
• Magtanim sa isang hardin ng may mga hanay at hilera ng mga binhi. 
• Bilangin ang mga talulot sa magkakaibang bulaklak. 
• Sukatin ang isang sunflower o bean araw-araw upang subaybayan ang paglaki nito. 
• Bilangin kung ilang beses sila maaaring magluksong lubid o magsiyut ng bola ng 

basketbol nang magkakasunod. 
• Mag-ingat ng pang-araw-araw na tsart ng mga temperatura. 
• Humanap ng mga triyanggulo, kuwadrado, sirkulo, at rektanggulo sa paligid ng 

bahay o sa kapitbahayan.  

Kapag naglalakbay, ang mas matatandang bata ay maaaring: 
• Gumamit ng proporsiyon sa isang mapa upang kalkulahin ang humigit-kumulang na 

bilang ng mga milya patungo sa isang destinasyon.  
• Kunin ang kabuuan ng gastos sa araw-araw sa isang paglalakbay (para sa 

pagkain, milyahe, tiket sa bus o tren, halimbawa) at saka alamin ang 
pangkaraniwang gastos sa araw-araw pagkatapos makumpleto ang paglalakbay. 

E. Samantalahin ang mga pagkakataong makipaglaro ng mga larong 
matematika sa inyong mga anak. 

Maraming laro na nagkakaloob ng kasiya-siyang paraan upang palakasin ang 
matematika na natututuhan ng mga bata sa paaralan; halimbawa, mga board game 
na kaugnay ang pagbibilang o pagpapalitan ng laruang pera; mga larong kard na 
nangangailangan ng pagbibilang ng mga puntos o ng koleksiyon ng mga kard sa mga 
suit, uri, o pagkakasunod-sunod; at mga modelo na nangangailangan ng pagsukat at 
pagkuwenta upang mabuo ang mga ito. Ang mga ito ay ilan lamang sa maraming 
posibleng halimbawa. Ang mga laro ay nagkakaloob hindi lamang ng kalugod-lugod 
na paraan para sa mga may sapat na gulang at bata upang gamitin ang matematika 
nang magkakasama kundi mga pagkakataon din para sa mas matatandang bata na 
turuan ang mga mas bata sa paggamit ng matematika. 

 

F. Pansinin ang matematika sa mundo. 

Ang matematika ay nasa lahat ng lugar. Ito ay ang mundo na nakapaligid sa atin: sa 
kalikasan, sa lunsod, sa bansa, at maging sa kalawakan. Makakatulong kayo sa 
inyong mga anak na makita ang pagiging kapaki-pakinabang ng matematika kung 
ituturo ninyo ang mga ito saanman na nakikita ninyo ito. 

Sabihin sa inyong mga anak ang tungkol sa matematika na ginagawa ninyo sa inyong 
trabaho at ang kahalagahan nito sa inyong trabaho. Kapag kayo ay nasa labas ng 
inyong bahay, humanap ng mga paraan upang tukuyin ang matematika: Ano ang 
hubog ng punongkahoy na iyon? Ano ang hubog ng isang palaruan ng besybol, at 
ano ang distansiya sa pagitan ng mga base? Sa pagbibilang kung ilan ang mga 
musikero sa unang hanay ng isang nagmamartsang banda at saka pagbibilang sa 
mga hanay matapos nito, malalaman ng mga bata ang kabuuang bilang ng mga 
tumutugtog sa banda. Kung magsisimula kayong maghanap ng mga halimbawa, 
makikita ninyo ang parami nang paraming matematika sa lahat ng lugar. At makikita 
rin ang mga ito ng inyong mga anak. 

G. Maging pamilyar sa pinag-aaralan ng inyong mga anak sa matematika. 

Itanong sa mga anak kung ano ang pinag-aaralan nila sa klase sa matematika, 
makipag-usap sa kanila tungkol sa araling-bahay sa matematika, at tumulong sa mga 
proyekto sa paaralan kapag ito ay angkop. Kausapin ang mga guro ng inyong mga 
anak; huwag mag-atubiling magtanong sa kanila tungkol sa mga pamantayan sa 
matematika para sa mga antas ng grado ng inyong mga anak. 

H. Tulungan ang inyong mga anak na gamitin ang teknolohiya nang angkop sa 
matematika. 

Sa loob ng nakalipas na 20 taon, ang bagong teknolohiya ay naging sentral na bahagi 
ng pang-araw-araw na buhay. Maraming tao sa magkakaibang trabaho at bokasyon 

ay naunawaan na ang mga computer, calculator, at ang Internet ay maaaring maging 
kapaki-pakinabang at mahahalagang kasangkapan sa kanilang trabaho.  

Bagaman kailangan ng mga bata na malaman kung paano gagamitin ang teknolohiya 
sa kanilang edukasyon, mahalaga na maunawaan muna nila ang matematika at 
bumuo ng kakayahang gamitin ang matematika nang mabisa nang walang 
teknolohiya. Ang mga bata ay dapat magkaroon ng pagkakataong magsanay sa 
basikong pagkuwenta at mga prosesong matematikal sa matagal na panahon.  

Kapag ang mga estudyante ay kumukuha ng mga pagsubok sa matematika ng estado 
sa ilalim ng programang Alinsunod sa Pamantayan na Pagsubok at Pag-uulat 
(Standardized Testing and Reporting [STAR]), hindi sila pinahihintulutang gumamit ng 
calculator. At ang mga pamantayan sa matematika na pinagtibay ng Lupon ng 
Edukasyon ng Estado para sa mga pampublikong paaralan ng California ay hindi 
bumabanggit ng teknolohiya hanggang sa ikaanim na grado. (Ang impormasyon 
tungkol sa mga pamantayan ng estado at ng mga pagsubok na STAR ng Estado ay 
maaaring matagpuan sa mga huling bahagi ng hanbuk na ito.)  

Sa sandaling ang mga estudyante ay handa nang gumamit ng mga calculator at 
computer, gayunman, ang teknolohiya ay nagkakaloob ng isang praktikal na 
kasangkapan hindi lamang para sa paglutas ng mga partikular na uri ng problema 
kundi para rin sa pagpapalawak ng mga pagkakataon at interes ng mga estudyante sa 
matematika. Halimbawa, ang mga estudyanteng lumulutas ng mga gawain na may 
kaugnayan sa mahahaba at masasalimuot na pagkalkula, tsart, talahanayan, 
talaguhitan, at spreadsheet ay natututo ng kapangyarihan ng paggamit ng matematika 
at teknolohiya nang magkasama. Kung ang mga estudyante ay walang mga computer 
sa bahay, ang mga guro at aklatan ng paaralan at ilang silid-aralan ay maaaring 
maghanda ang mga computer para gamitin ng estudyante.  

Ang mga nakakatulong na impormasyon tungkol sa paggamit ng teknolohiya sa 
kurikulum sa matematika ay maaaring matagpuan sa Kabanata 9 ng Mathematics 
Framework for California Public Schools, na maaaring ma-access online sa 
http://www.cde.ca.gov/ci/ma/cf/index.asp. 

Bilang karagdagan, ang buklet na Math at Home: Helping Your Children Learn and 
Enjoy Mathematics, na inilathala ng Opisina ng Edukasyon ng County ng Sonoma, ay 
nagtataglay ng mga kapaki-pakinabang na mungkahi para sa paggamit ng teknolohiya 
ng mga estudyante. Ang mga magulang ay maaaring sumangguni sa pahina 9 ng 
buklet, na maaaring ma-access online sa 
http://www.scoe.org/superintendent/docs/math_english.pdf. 

I. Tulungan sa bahay ang inyong anak sa araling-bahay sa matematika. 

http://www.cde.ca.gov/ci/ma/cf/index.asp
http://www.scoe.org/superintendent/docs/math_english.pdf

Bilang magulang malamang na gusto ninyong tulungan ang inyong anak sa araling-
bahay—pero maaaring hindi ninyo maramdaman na handa kayong tumulong sa 
matematika, lalo na habang ang mga bata ay tumatanda at ang matematika ay 
nagiging mas masalimuot. Kung gayon, maaaring ikasiya ninyo na hindi kailangang 
maging eksperto upang tumulong sa araling-bahay ng inyong anak. 

Ang pagkakaloob ng maliwanag na mesa at maginhawang silya ay isang mahalagang 
simula. Ang pinakamabuting lugar para sa araling-bahay ay hindi kailangang ang silid-
tulugan ng inyong anak. Kung ang inyong anak ay nag-aaral sa kusina o silid-kainan, 
makakatulong kayo nang hindi kailangang umupo sa buong panahon. Makakatulong 
kayo kapag kailangan at magagawa pa rin ang inyong mga sariling gawain. Kasabay 
nito, may pagkakataon kayong panatilihin ang oras ng araling-bahay na nakapokus sa 
pagbibigay sa inyong anak ng suporta, paghimok, at mga mahinahong paalaala.  

Ang isang mahusay na istratehiya ay dumaan sa lugar na kinaroroonan ng inyong 
anak at pana-panahong “pumasok.” Ang isang maikling sulyap ay madalas na 
magsasabi sa inyo kung oras na para tumigil at magkaloob ng ilang karagdagang 
suporta. Kapag malinaw na ang inyong anak ay makikinabang sa kaunting tulong, 
huminga nang malalim at magrelaks. Kung mananatali kayong kalmado, ito ay 
makakatulong sa inyong anak na manatiling kalmado.  

Maraming magulang na nag-aalala na hindi nila nalalaman kung ano ang matematika 
na pinag-aaralan ng kanilang anak. Sa kasong ito ang paraan upang magkaloob ng 
tulong sa araling-bahay ay madali lamang: magtanong at gumawa ng mabuting 
pakikinig. Ang mga simpleng panlahat na katanungan ay nakakatulong sa isang bata 
na unti-unting maintindihan ang matematika, magkaroon ng tiwala, at maghimok ng 
pag-iisip at komunikasyon na matematikal. Kapag binigyan ng pagkakataon na 
makipag-usap tungkol sa matematika, madalas na natatandaan ng mga bata kung 
ano ang natutuhan nila sa klase at nakikita nila mismo ang solusyon. Ang isang 
magandang katanungan ay maaaring magbukas ng pag-iisip ng isang bata tungkol sa 
kasalukuyang problema. 

Tandaan na ang pakikinig sa mga sagot ng inyong anak at pagkakaloob ng mga 
kalmadong sagot ay mahalaga sa mga katanungan ninyo. Kapag ang isang bata ay 
hindi sigurado kung paano sisimulan ang isang problema, itanong: 

• Maaari bang sabihin mo sa akin kung ano ang nalalaman ninyo ngayon? Ano ang 
mga katotohanan na taglay mo? 

• Ano ang kailangan mong malaman? Maaari mo bang matantiya ang sagot? 
• Maaari bang ipakita mo sa akin ang isang halimbawa ng ganitong uri ng problema 

sa iyong libro? 
• Paano ka maaaring magsimula? Ano ang una mong maaaring subukan? 

• Makakagawa ka ba ng guhit o larawan upang makapagsimula? 
Habang ang inyong anak ay nagtatrabaho sa isang problema, itanong: 

• Paano mo oorganisahin ang iyong impormasyon? Makakatulong ba ang isang 
listahan o talahanayan? 

• Ano ang mangyayari kung . . . ? Ipakita mo sa akin kung ano ang ginawa mo na 
hindi naging mabisa. 

• Maipapaliwanag mo ba ang istratehiya na ginagamit mo sa paglutas nito? Bakit mo 
. . . ? 

• Ano ang kasunod na maaari mong gawin? Nakakakita ka ba ng mga disenyo? 

Kapag nakahanap ng sagot ang inyong anak, itanong: 

• Paano mo nakuha ang iyong sagot? Sa palagay mo ba ay tama ito? Sabihin mo sa 
akin ang iba pa. 

• Ipaliwanag kung bakit ang iyong solusyon ay makatwiran. 

Kapag ang mga katanungan ay hindi makapag-iisa, ang isa pang istratehiya sa 
pagtulong sa inyong anak ay tukuyin ang isang kaibigan o kamag-anak na mas 
nakakaalam ng matematika kaysa sa inyo. Alamin kung ang taong iyon ay handang 
sumagot sa pana-panahong tawag sa telepono mula sa inyong anak.  

Ang Internet ay maaaring maging kapaki-pakinabang na tagatulong dahil may mga 
Web site na nag-aalay ng tulong sa araling-bahay sa matematika. Ang mga katiwala 
ng aklatan o mga guro ng aklatan/media ay maaaring makatulong sa mga magulang 
at bata sa pagsubok sa mga sumusunod: 

The Math Forum’s Ask Dr. Math: http://forum.swarthmore.edu/dr.math 

Tutor.com: http://www.tutor.com 

BigChalk.com: http://www.bigchalk.com 

J. Humingi ng tulong kapag ang inyong anak ay nahihirapan sa matematika. 

Kung ang inyong anak ay nahihirapan sa klase sa matematika, kausapin ang guro, 
tagapayo ng paaralan, o punong-guro. Maaari silang magrekomenda ng mga 
istratehiya upang tulungan ang inyong estudyante o magkaloob ng mga tagatulong na 
maaaring kapaki-pakinabang sa inyong anak. Maaari ring gustuhin ng mga magulang 
na subukan ang mga programang aktibidad pagkatapos ng mga karaniwang klase, 
paaralan sa tag-init, at mga mapagpipiliang pagtuturo gayon din ang mga tagatulong 
na nakalimbag at nasa Web na idinisenyo upang magkaloob ng tulong sa mga 
estudyante.  

Ang mga karagdagang mungkahi para sa mga magulang at bata ay maaaring 
matagpuan sa buklet na Math at Home: Helping Your Children Learn and Enjoy 

http://forum.swarthmore.edu/dr.math
http://www.tutor.com/
http://www.bigchalk.com/

Mathematics, ginawa ng Opisina ng Edukasyon ng County ng Sonoma at makukuha 
online sa http://www.scoe.org/superintendent/docs/math_english.pdf. 

Para sa mga halimbawang mga tagatulong sa matematika, nakalimbag at nasa 
Internet, tingnan ang “Mga Halimbawang Tagatulong para sa mga Magulang at 
Estudyante” sa likod ng hanbuk na ito. 

http://www.scoe.org/superintendent/docs/math_english.pdf

MGA PAMANTAYAN AT BALANGKAS:  Ano ang mga Ito at  
Ano ang Tungkuling Ginagampanan ng mga Ito 

 
Ang batas ng Estado ay nag-aatas sa Lupon ng Edukasyon ng California na magtatag 
ng mga patakaran para sa bawat pangunahing asignatura na itinuturo sa mga 
pampublikong paaralan. Pangkaraniwan, ang Lupon ng Estado ay nagtatatag ng mga 
patakarang ito sa anyo ng mga pamantayan sa nilalaman at mga balangkas ng 
kurikulum. Ang dalawang katawagang ito ay prominenteng lumilitaw sa mga talakayan 
tungkol sa kurikulum ng pampublikong paaralan at napakahalaga sa pagpapasiya ng 
dapat malaman ng mga estudyante at dapat ituro ng mga guro; dahil dito, ang isang 
maikling paliwanag ay ipinagkakaloob dito. 

Ang mga pamantayan sa nilalaman ay mga nakasulat na inaasahang dapat malaman 
at magawa ng mga estudyante sa isang antas ng grado. Ang mga inaasahan ay 
matataas; ang mga ito ay maihahambing sa mga pamantayan sa akademiko ng mga 
bansa na may mga matataas na antas sa nakakamit ng estudyante. Ang mga 
pamantayan sa nilalaman ay nagpapaliwanag sa mga kasanayan at kaalaman na 
kailangan ng mga estudyante upang maging mga  marurunong, edukadong 
mamamayan at upang makapasok sa kolehiyo o unibersidad. Ang mga pamantayan 
ay binubuo rin ng mga pagsubok na pambuong estado na dapat kunin ng mga 
estudyante sa mga partikular na antas ng grado. Ang mga tagapangasiwa ng distrito 
at paaralan, mga guro ng silid-aralan, unibersidad na naghahanda sa mga guro, at 
mga publisista ng mga aklat-aralin at ibang mga materyal sa pagtuturo ay matamang 
nagmamasid sa mga pamantayan sa nilalaman sa kanilang trabaho.  

Ang isang balangkas ng kurikulum ay naglalarawan ng nilalaman ng kurso para sa 
bawat antas ng grado, kindergarten hanggang ikalabindalawang grado, at nag-aalay 
ng mga mungkahi sa mga guro tungkol sa kung paano ituturo ang kurikulum. Ang 
balangkas ay isang uri ng detalyadong plano para sa pagpapatupad ng mga 
pamantayan sa nilalaman na pinagtibay ng Lupon ng Edukasyon ng Estado. 
Maraming guro at tagapangasiwa na gumagamit ng balangkas bilang patnubay upang 
tulungan sila na makagawa ng pakikipag-ugnayan tungkol sa ituturo nila. Kung 
minsan ay ibinabatay ng mga lokal na lupon ng paaralan ang kanilang sariling mga 
desisyon sa kurikulum sa mga balangkas na pinagtibay ng Lupon ng Estado. 
Maraming programa sa edukasyon ng guro na gumagamit ng mga balangkas bilang 
pinagkukunan ng propesyonal na pag-aaral. Ang isang balangkas ay nagbibigay-alam 
din sa mga publisista ng aklat-aralin sa mga uri ng mga materyal sa pagtuturo na 
kailangan sa mga paaralan.  

Ang mga pamantayan sa nilalaman at balangkas ng Lupon ng Estado  para sa 
matematika ay nagsasabuod ng isang mayamang programa ng mga pag-aaral para 
sa lahat ng mga bata sa mga pampublikong paaralan. Ang mga pamantayan ay batay 
sa paniniwala na ang lahat ng mga estudyante ay may kakayahang matuto at 
gumamit ng mga napakahirap na kasanayan sa matematika, mga konsepto, at mga 
kasangkapan. Bilang karagdagan, ang mga pamantayan ay tumitiyak na ang mga 
estudyante sa kaparehong antas ng grado ay natututo ng mga katulad na konsepto at 
kasanayan anuman ang pampublikong paaralan na pinapasukan nila sa California.  

Ang isang pangkalahatang-tanaw sa kurikulum sa matematika ay nasa kasunod na 
bahagi, pero maaaring basahin ng mga magulang ang mga pamantayan at balangkas 
sa matematika ng California sa kabuuan nito. Ang pareho ng Mathematics Content 
Standards for California Public Schools, Kindergarten Through Grade Twelve at ang 
Mathematics Framework for California Public Schools, Kindergarten Through Grade 
Twelve (edisyon 2006) ay maaaring tingnan online sa http://www.cde.ca.gov/ci/ma/cf. 

Bilang karagdagan, ang mga kopya ng parehong publikasyon ay mabibili mula sa 
CDE Press. Para sa impormasyon tungkol sa mga presyo at pag-order, ang mga 
interesadong magulang ay maaaring magpadala ng e-mail sa CDE Press sa 
sales@cde.ca.gov o tumawag sa (800) 995-4099. 

“Lahat ng mga estudyante ay may kakayahang maintindihan ang 
matematika, bigyan ng mga pagkakataon at paghimok na gawin ito.”'  

—Mga Pamantayan sa Nilalaman sa Matematika para sa mga Pampublikong Paaralan ng California 

http://www.cde.ca.gov/ci/ma/cf

Isang Pangkalahatang-tanaw sa Kurikulum sa Matematika 
 

Ang mga pamantayan sa matematika ng California para sa kindergarten hanggang 
ikalabindalawang grado ay nagbago sa pagtuturo at pag-aaral ng matematika. Ang 
kurikulum sa matematika sa bawat antas ng grado ay idinisenyo upang tiyakin na ang 
bawat estudyante ay may daan sa mga  matataas na uri ng programa sa matematika 
at mga pagkakataon na magtayo ng isang matatag na pundasyon sa matematika.  

Ang kurikulum ay nagsisimula sa mga basikong matematika at patuloy na lumalaki 
ang saklaw at nilalaman habang lumilipas ang mga taon. Ang edukasyon sa 
matematika ay dapat magkaloob sa mga estudyante ng isang balanseng programa sa 
pagtuturo kung saan unti-unti silang bumubuo ng pagkaunawa sa mga konsepto, 
kasanayan sa basikong pagkalkula, at kakayahan na lutasin ang mga problema. 

Ang hangarin ng edukasyon sa matematika ay upang ang mga estudyante ay: 

• Bumuo ng kakayahan sa mga basikong kasanayan sa pagkuwenta. 
• Bumuo ng pagkaunawa sa mga konseptong matematikal. 
• Maging mga tagalutas sa problemang matematikal na maaaring tumukoy at 

lumutas kaagad ng mga problema at humanap ng mga paraan upang makakuha ng 
solusyon o hangarin kung saan walang malinaw na pangkaraniwang landas. 

• Makipag-ugnayan nang tiyak tungkol sa dami, lohikal na mga kaugnayan, at di-
alam na mga halaga sa pamamagitan ng paggamit ng mga tanda, simbolo, modelo, 
talaguhitan, at mga terminong matematikal. 

• Bumuo ng lohikal na pag-iisip upang lumikom ng mga datos, sumuri ng ebidensiya, 
at bumuo ng mga pangangatwiran upang suportahan o salungatin ang mga 
palagay. 

• Gumawa ng mga koneksyon sa mga ideyang matematikal at sa pagitan ng 
matematika at ibang mga disiplina. 

• Gumamit ng matematika sa pang-araw-araw na buhay at bumuo ng interes sa 
pagsisikap sa mga adelantadong pag-aaral sa matematika at maraming kaugnay 
na mapagpipiliang karera.  

• Bumuo ng pagpapahalaga sa kagandahan at kapangyarihan ng matematika. 

Kindergarten Hanggang Ikapitong Grado 

Sa kindergarten hanggang ikapitong grado, ang mga pamantayan sa matematika ay 
hinahati sa limang paksa o bahagi: 

• Pagkaunawa sa Numero 
• Algebra at mga Tungkulin 

• Sukat at Geometry 
• Mga Estadistika at Probabilidad 
• Mga Pangangatwirang Matematikal 

Ang bawat isa sa mga bahagi ay binubuo ng maraming konseptong matematikal. Ang 
mga estudyante ay lumalahok sa mas malalim, mas sopistikadong pag-aaral sa loob 
ng bawat bahagi habang sumusulong sila sa mga antas ng grado. Ang baway set ng 
mga pamantayan sa bawat antas ng grado ay kabilang ang limang bahagi. 

Ang sumusunod na impormasyon ay naglalarawan ng mga patnubay ng estado sa 
matematika sa bawat antas ng grado. Ang kumpletong set ng mga pamantayan para 
sa bawat antas ng grado ay maaaring matagpuan sa Mathematics Content Standards 
for California Public Schools, na makukuha sa Web site ng CDE sa 
http://www.cde.ca.gov/re/pn/fd o sa nakalimbag mula sa Kagawaran ng Edukasyon ng 
California, Opisina sa Pagbebenta ng CDE Press (tumawag sa 1-800-995-4099 para 
sa impormasyon tungkol sa presyo at pag-order). 

Kindergarten 
Sa katapusan ng kindergarten, naiintindihan ng mga estudyante ang mga maliliit na 
numero, dami, at simpleng hubog sa kanilang pang-araw-araw na kapaligiran. Sila ay 
nagbibilang, naghahambing, naglalarawan at naghihiwa-hiwalay ng mga bagay, at 
bumubuo ng pagkaunawa sa mga ari-arian at disenyo. 

Unang Grado 
Sa katapusan ng unang grado, naiintindihan at ginagamit ng mga  
estudyante ang konsepto ng mga tig-isa at tig-sampu sa sistema ng numero na may 
halaga ang bawat lugar. Ang mga estudyante ay nagdaragdag at nagbabawas ng 
mga maliliit na bilang nang madali. Sumusukat sila ng mga simpleng yunit at 
naghahanap ng mga bagay sa espasyo. Sila ay naglalarawan ng mga datos at 
nagsusuri at lumulutas ng mga simpleng problema. 

Ikalawang Grado 
Sa katapusan ng ikalawang grado, naiintindihan ng mga estudyante ang halaga sa 
bawat lugar at mga relasyon ng numero sa pagdaragdag at pagbabawas at ginagamit 
ang mga simpleng konsepto ng multiplikasyon. Sila ay sumusukat ng mga dami sa 
pamamagitan ng mga angkop na yunit. Sila ay nagkaklasipika ng mga hubog at 
nakikita ang mga relasyon sa mga ito sa pag-uukol ng pansin sa mga elemento na 
bumubuo sa mga ito (ang tinatawag ng mga guro ng matematika na mga geometric 
na katangian). Ang mga estudyante ay nagtitipon at nagsusuri ng mga datos at 
nagpapatotoo ng mga sagot. 

http://www.cde.ca.gov/re/pn/fd

Ikatlong Grado 
Sa katapusan ng ikatlong grado, pinalalalim ng mga estudyante ang kanilang 
pagkaunawa sa halaga sa bawat lugar at ang kanilang pagkaunawa at kasanayan sa 
pagdaragdag, pagbabawas, multiplikasyon, at dibisyon ng mga buong numero. Ang 
mga estudyante ay nagtatantiya, nagsusukat, at naglalarawan ng mga bagay sa 
espasyo. Gumagamit sila ng mga disenyo upang makatulong na lutasin ang mga 
problema. Sila ay kumakatawan sa mga relasyon ng numero at gumagawa ng mga 
simpleng eksperimento ng probabilidad. 

Ikaapat na Grado 
Sa katapusan ng ikaapat na grado, naiintindihan ng mga estudyante ang malalaking 
numero at pagdaragdag, pagbabawas, multiplikasyon at dibisyon ng mga buong 
numero. Sila ay naglalarawan at naghahambing ng mga simpleng fraction at decimal. 
Naiintindihan nila ang mga ari-arian ng, at mga relasyon sa pagitan, ng mga payak na 
geometrikong pigura. Sila ay nagtitipon, nagpapahayag, at nagsusuri ng mga datos 
upang sagutin ang mga katanungan. 

Ikalimang Grado 

Sa katapusan ng ikalimang grado, itinataas ng mga estudyante ang kanilang pasilidad 
sa apat na basikong operasyon ng aritmetika na iniaaplay sa mga fraction, decimal, at 
positibo at negatibong mga numero. Alam at ginagamit nila ang mga pangkaraniwang 
yunit ng pagsukat upang alamin ang haba at lapad at ginagamit ang mga pormula 
upang malaman ang laki ng mga simpleng geometric na pigura. Nalalaman ng mga 
estudyante ang konsepto ng anggulong pagsukat at ginagamit ang isang protractor at 
compass upang lutasin ang mga problema. Gumagamit sila ng mga grid, talahanayan, 
talaguhitan, at tsart upang irekord at suriin ang mga datos. 

Ikaanim na Grado 
Sa katapusan ng ikaanim ng grado, ang mga estudyante ay dalubhasa sa apat na 
operasyon ng aritmetika sa mga buong numero, mga positibong fraction, mga 
positibong decimal, at mga positibo at negatibong integer; tumpak na nakakakuwenta 
sila at nakakalutas ng mga problema. Ginagamit nila ang kanilang kaalaman sa mga 
estadistika at probabilidad. Naiintindihan ng estudyante ang mga konsepto ng mean, 
median, at mode ng mga set ng datos at paano kakalkulahin ang range. Sila ay 
nagsusuri ng mga datos at proseso ng sampling para sa mga posibleng pagkiling at 
mapanligaw na konklusyon; sila ay gumagamit ng pagdaragdag at multiplikasyon ng 
fraction sa pangkaraniwan upang kalkulahin ang mga probabilidad para sa mga 
tambalang pangyayari. Ang mga estudyante ay nakakaintindi sa konsepto at 
nagtatrabaho sa mga panumbasan at proporsiyon; sila ay nagkukuwenta ng mga 
persentahe (halimbawa, buwis, tip, interes). Inaalam ng mga estudyante ang tungkol 

sa proporsiyon ng sirkumperensiya ng isang sirkulo sa diyametro nito at ang mga 
pormula para sa sirkumperensiya at lapad ng sirkulo. Sila ay gumagamit ng mga letra 
para sa mga numero sa mga pormula na may kaugnayan sa mga geometrikong 
hubog at sa mga panumbasan upang katawanin ang di-alam na bahagi ng isang 
pahayag. Sila ay lumulutas ng isang-hakbang na mga panlinyang equation. 

Ikapitong Grado 
Sa katapusan ng ikapitong grado, ang mga estudyante ay bihasa sa pagmanipula ng 
mga numero at equation at naiintindihan ang mga pangkalahatang prinsipyo. 
Naiintindihan at ginagamit ng mga estudyante ang pagsasaalang-alang ng mga 
numerator at denominator at mga ari-arian ng exponents. Alam nila ang Pythagorean 
theorem at nilulutas ang mga problema na kung saan kinukuwenta nila ang haba ng 
isang di-alam na panig. Alam ng mga estudyante kung paano kukuwentahin ang lapad 
ng ibabaw at laki ng basikong tatlong-dimensiyon na mga  bagay at naiintindihan kung 
paano nagbabago ang lapad at laki sa pagbabago ng proporsiyon. Ang mga 
estudyante ay gumagawa ng mga pagpapalit ng magkakaibang yunit ng pagsukat. 
Alam at ginagamit nila ang magkakaibang pagkatawan ng mga numero ng fraction 
(mga fraction, decimal, at porsiyento) at sanay sa pagbabago mula sa isa patungo sa 
iba. Itinataas nila ang kanilang kasanayan sa panumbasan at proporsiyon, 
kinukuwenta ang mga porsiyento ng pagtaas at pagbawas, at kinukuwenta ang simple 
at nagpapatung-patong na interes. Sila ay gumuguhit ng mga linyang tungkulin at 
naiintindihan ang ideya ng dahilig at ang relasyon nito sa panumbasan. 

Ikawalo Hanggang Ikalabindalawang Grado 
Pagkatapos pag-aralan ang limang bahagi ng matematika mula sa kindergarten 
hanggang ikapitong grado, ang mga estudyante ay nagbubuhos ng pansin sa mga 
natatanging larangan ng matematika nang mas malalim sa mga ikawalo hanggang 
ikalabindalawang grado. Tala: Ang mga pamantayan sa matematika para sa mga 
ikawalo hanggang ikalabindalawang grado ay inorganisa batay sa disiplina sa halip ng 
sa bahagi. 

• Algebra I 
• Geometry 
• Algebra II 
• Trigonometry 
• Pagsusuring Matematikal 
• Linear Algebra 
• Probabilidad at mga Estadistika 
• Estadistika at Probabilidad ng Adelantadong Paglalagay 



Math Parent Handbook 
T07-090 Tagalog; Arial font 
Page 22 of 36 
 

 22

• Calculus 

Pangangatwirang matematikal at pagkaunawa sa konsepto ay kabilang sa nilalaman 
ng bawat disiplinang matematika na pinag-aaralan ng mga estudyante sa mas 
adelantadong mga antas. 

Ang sumusunod na impormasyon ay naglalarawan sa mga patnubay ng estado sa 
iba't ibang disiplina ng matematika: 

Algebra I 

Ang mga simbolikong pangangatwiran at mga pagkalkula sa pamamagitan ng mga 
simbolo ay sentral sa algebra. Sa pamamagitan ng pag-aaral ng algebra, ang isang 
estudyante ay bumubuo ng pagkaunawa ng simbolikong lengguwahe ng matematika 
at mga agham. Bilang karagdagan, ang mga kasanayan at konsepto sa algebra ay 
binubuo at ginagamit sa iba-ibang kalagayan sa paglutas ng problema. 

Ang pangunahing nilalaman para sa unang kurso, algebra I, ay may kaugnayan sa 
pagkaunawa, pagsusulat, paglutas, at pagguhit ng linya at quadratic na equation, 
kabilang ang mga sistema ng dalawang panlinyang equation sa dalawang di-alam. 
Ang mga quadratic na equation ay maaaring lutasin sa pamamagitan ng 
pagsasaalang-alang, pagkumpleto sa kuwadrado sa paraang grapikal, o paggamit ng 
quadratic na pormula. Ang mga estudyante ay dapat ding maging komportable sa 
mga operasyon sa monomial at polynomial na mga pahayag. Natututo silang lumutas 
ng mga problema sa pamamagitan ng paggamit sa lahat ng mga paraang ito at dito ay 
pinalalawig ang kanilang pangangatwirang matematikal sa maraming mahahalagang 
paraan, kabilang ang mga hakbang na nagbibigay-katwiran sa isang pamamaraang 
algebraic at pagtsek sa mga pangangatwirang algebraic para sa pagiging balido. 

Geometry 

Ang pangunahing layunin ng kurikulum sa geometry ay ang bumuo ng kasanayan at 
konsepto sa geometry at ng kakayahan na gumawa ng mga pormal na lohikal na 
pangangatwiran at mga katunayan sa isang kapaligiran ng geometry. Bagaman ang 
kurikulum ay nagbibigay-diin sa plane (sintetikong) Euclidean geometry, may lugar 
para maglagay ng espesyal na interes sa magkakaugnay na geometry at sa mga 
transpormasyon nito. 

Ang mga kasanayan at konsepto sa geometry na binubuo sa disiplinang ito ay kapaki-
pakinabang sa lahat ng mga estudyante. Bukod sa pagkatuto ng mga kasanayan at 
konseptong ito, ang mga estudyante ay bubuo ng kanilang kakayahan na gumawa ng 
pormal, lohikal na mga pangangatwiran at mga katunayan sa mga geometrikong 
kapaligiran at problema. 

Algebra II 

Ang disiplina ito ay nagtutugma at nagpapalawak sa nilalaman at konseptong 
matematikal  ng algebra I at geometry. Ito ay nagpapasok ng maraming bagong 
konsepto at paraan na magiging basiko sa mga mas matataas na kurso sa 
matematika at sa mga agham at kapaki-pakinabang sa lugar ng trabaho. Sa 
pangkaraniwan, ang mga kasanayan sa abstraktong pag-iisip, ang konsepto ng 
tungkulin, at ang algebraic na paglutas ng mga problema sa iba-ibang lugar ng 
nilalaman ay binibigyang-diin. 

Ang mga estudyante na nagpapakadalubhasa sa algebra II ay magkakaroon ng 
karanasan sa mga algebraic na solusyon sa mga problema sa iba't ibang lugar ng 
nilalaman, kabilang ang paglutas sa mga mga sistema ng quadratic na equation, 
logarithmic at exponential na mga tungkulin, ang binomial theorem, at sa masalimuot 
na sistema ng numero. 

Trigonometry 

Ang Trigonometry ay gumagamit ng mga paraan na naunang natutuhan ng mga 
estudyante mula sa pag-aaral ng algebra at geometry. Ang trigonometric na mga 
tungkulin na pinag-aaralan ay ipinapaliwanag nang geometrical sa halip ng mga 
termino ng mga algebraic na equation. Ang kasanayan sa mga tungkuling ito gayon 
din ang kakayahan na patunayan ang mga basikong identidad tungkol sa mga ito ay 
lalong mahalaga para sa mga estudyanteng naglalayong mag-aral ng calculus, mas 
adelantadong matematika, pisika, at ibang mga agham, at inhinyeriya sa kolehiyo. 

Pagsusuring Matematikal 

Ang disiplinang ito ay nagsasama ng maraming trigonometric, geometric, at algebraic 
na mga paraang kailangan upang maihanda ang mga estudyante para sa pag-aaral 
ng calculus at mapalakas ang kanilang pagkaunawa ng konsepto at pangangatwirang 
matematikal sa paglutas ng mga problema. Ang mga pamantayang ito ay may  
pananaw na ukol sa pagganap tungkol sa mga paksang ito. Ang pinakamahalagang 
bagong konsepto ay iyong ukol sa mga limitasyon. Ang mga pagsusuring matematikal 
ay madalas na isinasama sa kurso ng trigonometry o marahil sa isa sa mga linear 
algebra upang gumawa ng hanggang isang-taong precalculus na kurso. 

Linear Algebra  

Ang pangkalahatang hangarin sa kursong ito ay para matutuhan ng mga estudyante 
ang mga paraan ng pagmamanipula ng matrix upang makalutas sila ng mga 
sistemang panlinyang equation sa anumang bilang ng mga nag-iiba. Ang linear 
algebra ay pinakamadalas na isinasama sa ibang asignatura, tulad ng trigonometry, 
pagsusuring matematikal, o precalculus. 

Probabilidad at mga Estadistika 

Ang disiplinang ito ay isang introduksiyon sa pag-aaral ng probabilidad, interpretasyon 
ng mga datos, at saligang paglutas ng problema na pang-estadistika. Ang 
pagkadalubhasa sa nilalamang ito sa akademiko ay magkakaloob sa mga estudyante 
ng isang solidong pundasyon sa probabilidad at pasilidad sa pagproseso ng 
impormasyong pang-estadistika.  

Probabiblidad at mga Estadistika, Adelantado  

Ang disiplinang ito ay isang teknikal at malalim na pagpapalawig ng probabilidad at 
mga estadistika. Sa partikular, ang pagkadalubhasa sa nilalaman sa akademiko para 
sa adelantadong paglalagay ay nagbibigay sa mga estudyante ng kakayahan upang 
magtagumpay sa iksamen sa Adelantadong Paglalagay sa asignatura. (Para sa 
impormasyon tungkol sa Adelantadong Paglalagay, tingnan ang bahaging may 
titulong “Pagpaplano para sa Tagumpay: Mga Iniaatas at Desisyon.”) 

Calculus 

Kapag itinuturo sa mataas na paaralan, ang calculus ay dapat iharap sa kaparehong 
antas ng lalim at higpit sa bagong pasok sa kolehiyo at mga kursong calculus sa 
unibersidad. Ang mga pamantayang ito ay nagsasabuod sa isang kumpletong 
kurikulum sa kolehiyo sa isang nag-iibang calculus. Maraming programa sa mataas na 
paaralan ang maaaring may hindi sapat na oras upang masakop ang lahat ng 
nilalaman sa isang pangkaraniwang taon sa akademiko. Halimbawa, may mga distrito 
ng paaralan na maaaring tratuhin ang mga differential na equation nang magaan at 
gumugol ng malaking oras sa walang-hanggang pagkakasunod-sunod at mga serye. 
Ang iba ay maaaring gumawa sa kasalungat. Ang pagsasaalang-alang ng syllabi ng 
Lupon ng Kolehiyo para sa mga bahaging Calculus AB at Calculus BC ng Iksamen sa 
Adelantadong Paglalagay sa Matematika ay maaaring kapaki-pakinabang sa 
paggawa ng desisyon sa kurikulum. Ang calculus ay malawak na ginagamit na 
larangan ng matematika at may kaugnayang magandang likas na teoriya. Ang mga 
estudyanteng nagpapakadalubhasa sa nilalamang ito ay ihahantad sa parehong 
bahagi ng asignatura. 

Mga Opsiyon ng Distrito para sa Ikawalo at Ikalabindalawang Grado  

Ang mga distrito ng paaralan, mga paaralan, at mga guro ay nakakapag-agpang sa 
pagtuturo nitong mga disiplina ng mataas na paaralan. Ang mga pamantayan para sa 
mga ikawalo hanggang ikalabindalawang grado ay hindi nangangailangan ng isang 
partikular na kurso na sisimulan o kukumpletuhin sa anumang partikular na grado. 
Dagdag dito, ang paksa para sa iba't ibang disiplinang ito minsan ay pinagsasama sa 
ibang paraan. Halimbawa, may ilang paaralan na nagtuturo ng mga pamantayan sa 

mga tradisyunal na kursong matematika, tulad ng trigonometry at algebra II. Ang 
ibang mga paaralan ay nagtuturo ng mga pamantayan sa isang nakapaloob o 
isinamang paraan. Ibig sabihin, ang isang paaralan ay maaaring magsama ng ilang 
trigonometry, pagsusuring matematikal, at linear algebra na nilalaman upang bumuo 
ng isang kursong precalculus; isa pang paaralan ay maaaring mag-alay ng nilalaman 
sa trigonometry kasama ng algebra II. 

Pagpaplano para sa Tagumpay: Mga Iniaatas at Desisyon 
 

A. Ang Pagsubok na Alinsunod sa Pamantayan at Programang Pag-uulat 

Ang batas ng California ay nag-uutos ng pambuong-estadong pagsubok sa mga 
partikular ng asignatura na itinuturo sa mga partikular na antas ng grado. Ang layunin 
ng pagbabatas na ito ay upang alamin ang nakakamit ng estudyante sa estado, 
county, distrito ng paaralan, paaralan, at indibidwal na antas ng estudyante. 
Tinatawag na programang Alinsunod sa Pamantayan na Pagsubok at Pag-uulat 
(STAR), ang programang pagsubok ay binubuo ng Mga Pagsubok sa mga 
Pamantayan ng California (California Standards Tests [CSTs]); ang Pagsubok sa 
Nakakamit ng California, Ikaanim na Edisyon na Survey (CAT/6 Survey); ang 
Panghaliling Pagtasa ng Nakakamit ng California (California Alternate Performance 
Assessment [CAPA]); at ang Aprenda 3. 

Ang mga Pagsubok sa mga Pamantayan ng California 

Lahat ng mga estudyante sa ikalawa hanggang ikapitong grado ay inaatasan na 
kumuha ng CST para sa matematika, na nakabatay sa mga pamantayan sa 
matematika sa antas ng grado. Para sa mga ikawalo hanggang ikalabing-isang grado, 
ang mga estudyante ay kumukuha ng CST na naaangkop sa mga kurso kung saan 
sila ay nakaenrol. Halimbawa, ang mga estudyanteng nakaenrol sa algebra I ay 
kumukuha ng CST sa algebra I, ang mga estudyanteng nakaenrol sa geometry ay 
kumukuha ng CST para sa geometry, at patuloy. Bilang karagdagan sa mga CST sa 
algebra I at geometry, may mga CST sa algebraI II, pangkalahatang matematika, 
summative na matematika sa mataas na paaralan, at mga nakapaloob na 
matematika. Ang mga estudyante sa ikawalo at ikasiyam na grado na hindi nakaenrol 
s isang partikular na kursong matematika ay kumukuha ng pangkalahatang 
matematika CST. Ang mga estudyante na nakakumpleto ng algebra II o nakapaloob 
ng matematika III ay kumukuha ng summative na pagsubok sa matematika sa mataas 
na paaralan. 

Ang Pagsubok sa Nakakamit ng California, Ikaanim na Edisyon na Survey  

Ang CAT/6 Survey ay isang pambansang inihahambing-sa-karaniwan na pagsubok. 
Ang katawagang ito ay nangangahulugang ang resulta ng pagsubok ay 
nagpapahintulot ng paghahambing ng nakakamit sa ibang mga estado. Ang CAT/6 
Survey ay ibinibigay lamang sa mga estudyante sa mga ikatlo at ikapitong grado. Ang 
kaalaman at kasanayan na sinusubok ng CAT/6 Survey ay sumasakop sa numero at 
mga relasyon ng numero, paglutas ng problema at pangangatwiran, mga konseptong 
nagagamit, pagkuwenta at tantiya ng numero, pagsukat, mga disenyo, mga tungkulin 

at algebra, geometry at pagkaunawa ng espasyo, pagsusuri ng mga datos, mga 
estadistika at probabilidad, at komunikasyon. 

Ang Panghaliling Pagtasa ng Pagganap ng California  

Ang CAPA ay idinisenyo para sa mga estudyante na may malaking kapansanan sa 
pag-unawa na hindi makakuha ng CST o ng CAT/6 Survey, kahit na may mga 
kaluwagan o pagbabago. Ang paglahok sa CAPA ay tinutukoy sa programang 
edukasyong ibinabagay sa indibidwal na estudyante. Kabilang sa CAPA ay mga 
gawain sa matematika na sumusukat sa nakakamit ng estudyante sa mga 
pamantayan sa matematika na pinili para sa mga estudyante. 

Ang Aprenda 3 

Ang Aprenda 3 ay isang pagsubok na inihahambing-sa-karaniwan sa Espanyol na 
nagtatasa ng pagbabasa, pagbaybay at wika, at matematika. Ito ay pumapalit sa 
Espanyol na Pagtasa sa Basikong Edukasyon, Ikalawang Edisyon (Spanish 
Assessment of Basic Education, Second Edition [SABE/2]). Ang mga nagsasalita ng 
Espanyol na nag-aaral ng Ingles na nakaenrol sa mga ikalawa hanggang ikalabing-
isang grado sa mga pampublikong paaralan ng California ay inaatasang kumuha ng 
Aprenda 3 bilang karagdagan sa pagkuha ng CSTs at CAT/6 Survey kung: 

• Sa unang araw ng pagsubok sa kanilang mga paaralan, ang mga ito ay nakaenrol 
sa Estados Unidos ng wala pang 12 buwan (ang mga buwang ito ay kumulatibo, 
hindi magkakasunod); o 

• Sila ay tumatanggap ng pagtuturo sa Espanyol anuman ang haba ng oras na sila 
ay nakaenrol sa isang paaralan sa Estados Unidos. 

Ang Aprenda na mga pagsubok sa matematika ay nagtatasa ng abot ng nilalamang 
matematikal at kasanayan, kabilang ang paglutas ng problema at pangangatwiran, 
pagkuwenta, teoriya ng numero, geometry, algebra, pagsusuri ng datos, at 
probabilidad. 

Ang mga guro, magulang, at estudyante ay maaaring gumamit ng indibidwal na 
resulta ng pagsubok upang makatulong na subaybayan ang progreso ng estudyante. 
Ang karagdagang impormasyon tungkol sa programang STAR ay maaaring 
matagpuan sa Web site ng Kagawaran ng Edukasyon ng California sa 
http://www.cde.ca.gov/ta/tg/sr. 

B. Mga Iniaatas sa Pagtatapos sa Mataas na Paaralan  

Ang mga kurso na nagsasama ng mga pamantayan sa matematika ng California ay 
mahirap at mapangmahon. Ang mga pamantayan ay idinisenyo upang ihanda ang 
mga estudyante para sa mga hamon na kakaharapin nila sa karera at sa mas mataas 

http://www.cde.ca.gov/ta/tg/sr

na edukasyon, parehong karaniwang nag-aatas ng isang masaklaw na kaalaman ng 
matematika.  

Maaari kayong makatulong sa inyong mga anak na maging matagumpay sa 
matematika sa pamamagitan ng pag-unawa sa kinakailangang matutuhan nila at sa 
pamamagitan ng pagbibigay-diin sa kahalagahan ng masipag na pagtatrabaho. 
Tiyakin na alam nila ang inyong tiwala sa kanilang kakayahan na magtagumpay sa 
matematika. Patuloy na magsasalita nang positibo tungkol sa matematika at aktibong 
sumusuporta sa kanilang pag-aaral. 

Kung ang inyong anak ay nahihirapan sa isang kursong matematika, talakayin ang 
mga problema sa guro, tagapayo ng paaralan, o punong-guro. Maaari silang 
magrekomenda ng mga istratehiya upang tulungan ang inyong estudyante o 
magkaloob ng mga kapaki-pakinabang na tagatulong. Maaari ring gustuhin ng mga 
magulang na subukan ang isahang pagtuturo, mga programang aktibidad pagkatapos 
ng mga regular na klase, paaralan sa tag-init, o mga tagatulong na nakalimbag at 
nasa Web na idinisenyo upang magkaloob ng tulong estudyante.  

Ang dalawang taon ng matematika, kabilang ang algebra I, ay iniaatas para sa 
pagtatapos mula sa mataas na paaralan ng California. Kung nakumpleto ng isang 
estudyante ang algebra I sa ikapito o ikawalong grado, siya ay dapat pa ring kumuha 
ng dalawang karagdagang taon ng matematika upang matugunan ang mga iniaatas 
ng estado sa pagtatapos. Ang mga distrito ng paaralan ay maaaring magdagdag ng 
ibang mga iniaatas sa pinakamababang iniaatas ng estado; dahil dito, ang mga 
magulang at estudyante ay dapat makipagpulong sa mga guro at tagapayo. 

Iniaatas na Algebra I 

Simula sa 2003-2004 ang batas ng estado ay nag-aatas na kasiya-siyang 
makumpleto ng mga estudyante ang isang kurso o kombinasyon ng mga kurso na 
tumutugon sa mga pamantayan sa nilalaman ng estado para sa algebra I upang 
magtapos sa mataas na paaralan. Dahil ang algebra ay itinuturing na pundasyon ng 
lahat ng mas mataas na antas na matematika at mahalaga para sa maraming karera, 
ang mga estudyante ay dapat magpakadalubhasa sa asignatura upang sumulong sa 
ibang mga klase at magtapos sa mataas na paaralan. Upang tiyakin na ang mga 
estudyante ay magtatagumpay sa algebra sa mataas na paaralan, ang mga paaralan 
ay lalong nagbibigay-diin sa pagtuturo sa mga simulang konsepto ng algebra sa 
buong taon ng paaralang elementarya at panggitnang paaralan. 

Ang bawat estudyante ba ay nangangailangan ng algebra? Maraming mananaliksik at 
guro ay nagpapabatid na ang lahat ng mga estudyante, anuman ang kanilang mga 
naunang kasanayan sa matematika, ay nakikinabang sa pagkuha ng algebra. Dahil 
dito, ang bawat estudyante ay dapat maging handa na mag-aral ng algebra at 

pagkalooban ng mga pagkakataon na mag-aral ng algebra sa ilalim ng mga mataas-
na-kalidad na guro na may daan sa mga tagatulong at sistema ng suporta na 
magtataguyod ng tagumpay ng estudyante. Ang algebra ay ang pasaporte sa 
adelantadong matematika, tagumpay sa kolehiyo at unibersidad, at tagumpay sa mga 
karera ng bukas. Kung walang malalim na pagkaunawa sa algebra, ang mga 
estudyante ay maaaring hindi magtagumpay sa pagkumpleto ng mga kursong 
kailangan para sa pagtanggap sa mga institusyon ng mas mataas na edukasyon. 

Ang algebra ay nagtatayo sa aritmetika upang bumuo ng mas sopistikadong 
kasangkapan upang makumpleto ang mga gawain, tulad ng pagpapasiya kung alin 
ang pinakamabisang-paggastang plano sa telepono o kung magkano ang ipupuhunan 
sa isang partikular na antas ng interes upang kumita ng partikular na halaga. Ang 
algebra ay maaari ring magkintal ng lohikal na pag-iisip at pagtitiyaga sa mga 
estudyante. Ang Kagawaran ng Paggawa ng Estados Unidos ay nag-uulat na ang 
pinakamataas magbayad, pinakamabilis lumaking sektor ng trabaho ay nag-aatas 
lahat ng mga mahahalagang kasanayang teknikal. Ang algebra ay ang lengguwahe 
ng matematika, na mismong lengguwahe sa panahon ng impormasyon. Ang bawat 
pagsisikap ay dapat gawin upang mapanatiling bukas ang mga pinto ng pagkakataon 
para sa bawat isa na mag-aral ng algebra. 

Mga Kurso sa Adelantadong Paglalagay 

Kung ang mga estudyante ay lubos na matagumpay sa matematika, ang mga ito ay 
maaaring alukin ng mga pagkakataon na kumuha ng matematikang mga kurso sa 
Adelantadong Paglalagay (AP) sa mataas na paaralan. Ang mga estudyanteng 
kumukuha ng pinakamataas na antas ng pag-aaral  matematika na makukuha sa 
mataas na paaralan ay maaaring magkaroon ng mga kredito sa kolehiyo. Ang 
pagkuha ng matematikang kurso sa AP ay nagkakaloob ng natatanging kabutihan 
para sa mga estudyanteng patungo sa kolehiyo. Ang mga aplikante na 
nagtatagumpay sa pagkumpleto ng mga kursong ito ay binibigyan ng espesyal na 
pagsasaalang-alang ng mga kolehiyo at unibersidad. Ang mga guro ng matematika at 
tagapayo ay maaaring magkaloob ng impormasyon sa mga estudyante o magulang 
tungkol sa mga kurso sa AP at mga iniaatas sa pagiging karapat-dapat. 

Iksamen sa Paglabas ng Mataas na Paaralan ng California 

Ang mga estudyante sa mataas na paaralan ng California, simula sa magtatapos na 
klase ng 2006, ay dapat pumasa sa Iksamen sa Paglabas ng Mataas na Paaralan ng 
California (California High School Exit Examination [CAHSEE]) at makatugon sa lahat 
ng ibang mga inaatas ng estado at lokal na pamahalaan sa pagtatapos upang 
makatanggap ng diploma ng mataas na paaralan. Ang mga estudyanteng hindi 
pumasa sa iksamen sa ikasampung grado ay bibigyan ng mga pagkakataon na kunin 

itong muli sa mga ikalabing-isa at labindalawang grado. Ang layunin ng iksamen ay 
pahusayin ang nakakamit ng estudyante sa mataas na paaralan at tumulong na 
tiyakin na ang mga estudyanteng nagtapos sa mataas na paaralan ay magpapakita ng 
kakayahan sa mga pamantayan ng estado sa nilalaman para sa pagbabasa, 
pagsusulat, at matematika.  

Ang CAHSEE ay may dalawang bahagi: Ingles-sining ng wika at matematika. Ang 
bahaging matematika ay idinisenyo upang subukan ang pagkaunawa ng mga 
estudyante sa mga paksang matematika na nakabalangkas sa mga pamantayan sa 
ikapitong grado hanggang sa unang kalahati ng mga pamantayan sa algebra I. Sa 
iksamen ay kabilang ang mga estadistika, pagsusuri ng mga datos at probabilidad, 
pakiramdam sa numero, pagsukat at geometry, pangangatwirang matematikal, at 
algebra. Ang mga estudyante ay dapat magpakita ng malakas na kasanayan sa 
pagkuwenta at isang pundasyon sa aritmetika, kabilang ang kakayahan na 
magtrabaho sa mga decimal, fraction, at mga persentahe. Ang bahaging matematika 
ng iksamen ay binubuo ng mga katanungang may maraming mapagpipilian. 

Ang karagdagang impormasyon tungkol sa CAHSEE, kabilang ang mga halimbawang 
problema, ay maaaring makuha sa inyong lokal na mataas na paaralan. Ang 
Kagawaran ng Edukasyon ng California ay nag-aalay ng karagdagang impormasyon 
sa Internet sa http://www.cde.ca.gov/ta/tg/hs. 

C. Mga Iniaatas sa Pagpasok sa Unibersidad  

Sa pagsasaalang-alang sa mga iniaatas ng unibersidad, ang mga magulang at 
estudyante ay dapat magsimula ng pagpaplano habang ang estudyante ay nasa 
panggitnang paaralan at dapat talakayin ang mga iniaatas sa pagpasok sa mga 
tagapayo ng mataas na paaralan. Sila ay dapat sumangguni sa mga sumusunod na 
Web site para sa impormasyon sa mga pagpasok sa University of California (UC) at 
California State University (CSU): http://www.californiacolleges.edu. 

Ang pinakamababang tatlong taon ng inaprobahang matematika na paghahanda sa 
kolehiyo ay iniaatas para sa pagpasok bilang isang freshman sa UC o sistema ng 
CSU. (Apat na taon ng matematika ay inirerekomenda, lalo na sa sistema ng UC.) 
Ang tatlong inaprobahang kurso ay dapat kabilang ang hindi kukulangin sa algebra I, 
geometry, at intermedyang algebra.  

Ang pinakamababang iniaatas sa pagiging karapat-dapat para sa pagpasok ng 
freshman sa sistema ng UC, bilang karagdagan sa isang diploma sa mataas na 
paaralan, ay ang iniaatas na asignatura, ang iniaatas na iskolarsip, at ang iniaatas na 
iksamen. Ang mga estudyante ay nakakatugon sa iniaatas na iskolarsip sa 
pamamagitan ng pagtatamo ng pinakamababang grade point average sa mga iniaatas 

http://www.cde.ca.gov/ta/tg/hs
http://www.californiacolleges.edu/

na asignatura. Lahat ng mga aplikanteng freshman ay dapat magsumite ng kanilang 
mga puntos sa SAT 1 o ang Pagsubok sa Kolehiyong Amerikano gayon din ang 
tatlong SAT II na mga Pagsubok sa Asignatura, kabilang ang Antas 1c o 2c ng 
Matematika. 

Ang kursong iniaatas ng UC kung minsan ay tinatawg na “a–g” na iniaatas dahil sa 
hanay na ang mga iniaatas ay nakalista. Ang mga estudyante at magulang ay 
maaaring tumingin sa mga kursong inaprobahan ng unibersidad na nakakatulong na 
tugunan ang mga iniaatas, sa pamamagitan ng pagbisita sa Web site 
http://www.ucop.edu/doorways/list.        

Ang mga Halimbawang Tagatulong para sa mga Magulang 
at Estudyante 

 
Sa paaralan man o sa bahay, maaaring masiyahan at maintindihan ng mga 
estudyante ang mga konsepto ng matematika sa pamamagitan ng pagbabasa ng mga 
mahuhusay na libro. Sa pamamagitan ng pagsasama-sama ng matematika at 
literatura ng mga bata, ang mga magulang ay maaaring mag-alay sa mga batang 
estudyante ng karanasan sa pag-aaral na may kaugnayan sa parehong mundo. Ang 
mga estudyante na nagkakaroon ng kasanayan sa pagbibilang, halimbawa, ay 
nasisiyahan sa mga naturang librong tulad ng isinulat ni Wanda Gag na Millions of 
Cats at isinulat ni Mitsumasa na Anno na Anno’s Counting Book. Sa dakong huli, ang 
kaugnay ng matematika na panitikan ay makakatulong sa mga estudyante na 
maintindihan ang relasyon ng matematika sa ibang mga asignatura ng paaralan. 
Halimbawa, ang The Doorbell Rang, ni Pat Hutchins, ay nag-aalay ng halimbawa ng 
kakauntian, isang konsepto ng ekonomiya na karaniwang sinusubok sa kasaysayan-
agham na panlipunan sa panahon ng mga primaryang grado. Ang isinulat ni David 
Bodanis na E=mc2: A Biography of the World’s Most Famous Equation ay tumutulong 
sa mga estudyante ng mataas na paaralan na matutuhan kung ano ang kaugnayan 
ng matematika sa kasaysayan ng mundo at enerhiya, masa, at ilaw.  

Ang mga magulang ay hinihimok na samahan ang kanilang mga anak sa mga 
pagpunta sa mga pampublikong aklatan o aklatan ng paaralan. Ang mga Katiwala ng 
Aklatan o ang mga guro ng aklatan/media ay nakakatulong sa paghanap ng literatura 
na may kaugnayan sa matematika. Bilang karagdagan, ang mga magulang at guro ay 
hinihimok na basahin online ang publikasyon ng Kagawaran ng Edukasyon ng 
California na Literature for Science and Mathematics, Kindergarten Through Grade 
Twelve para sa maraming titulo na may kaugnayan sa matematika. Ang malawak na 
bibliyograpiyang ito ay kapaki-pakinabang sa pagtukoy sa mga librong angkop sa 
edad na makukuha sa mga aklatan at tindahan ng libro. Ang listahan ay maaaring ma-
access sa http://www.cde.ca.gov/ci/sc/ll/index.asp. 

May mga opisina ng county at distrito ng paaralan na bumuo ng mga listahan ng 
literatura na sumusuporta sa pag-aaral ng iba't ibang asignatura. Ang mga magulang 
ay maaaring sumangguni sa mga tauhan ng aklatan/media sa mga opisina ng distrito 
ng paaralan o county upang hanapin ang mga tagatulong na makukuha sa kanilang 
lugar. 

http://www.cde.ca.gov/ci/sc/ll/index.asp

Ibang mga Nakalimbag na Materyal 

Maraming publisista na gumawa ng mga kapaki-pakinabang na tagatulong na mula sa 
mga libro ng aktibidad at mga materyal sa pagtuturo hanggang sa mga opisyal na 
publikasyon ng estado. 

Algebra to Go: A Mathematics Handbook. Wilmington, Mass.: Great Source Education 
Group, 2000. Itong maliit na hanbuk ay isang mahusay na kasangkapan sa 
pagsangguni para sa mga estudyante at magulang. Ito ay nagkakaloob ng maiikling 
pagpapakahulugan, halimbawa, at mga leksiyon sa mga konsepto na pinag-aaralan 
ng mga estudyante mula sa ikalimang grado hanggang algebra I. 

Family Math, ni Jean Stenmark, Virginia Thompson, at Ruth Cossey. Berkeley: 
Lawrence Hall of Science, University of California, Berkeley Press, 1999. Ang Family 
Math  ay isang sikat na libro na nagtataglay ng dose-dosenang aktibidad sa 
matematika na maaaring magkakasamang gawin ng mga magulang at batang may 
edad na walo hanggang labindalawa. Kabilang ang mga aktibidad na may kaugnayan 
sa pagkaunawa sa numero, geometry, probabilidad at estadistika, at algebra. Ang 
isang bersiyong Espanyol ng libro, Matemática para la familia, ay makukuha rin. 

Family Math for Young Children, ni Grace Coates at Jean Kerr Stenmark. Berkeley: 
Lawrence Hall of Science, University of California, Berkeley Press, 1999. Isang sequel 
sa Family Math, ang librong ito ay binuo para sa mga pamilyang may mga batang 
edad na apat hanggang walo. 

Family Math—The Middle School Years, ni Virginia Thompson at Karen Mayfield-
Ingram. Berkeley: Lawrence Hall of Science, University of California, Berkeley Press, 
1999. Ang mga aktibidad na iminumungkahi sa librong ito ay sumasakop sa algebraic 
na pangangatwiran at pakiramdam sa numero at angkop sa mga estudyante sa mga 
ikaanim hanggang ikawalong grado. 

Helping Your Child Learn Math, ni Patsy Kanter at Linda Darby. Washington, D.C.: 
U.S. Kagawaran ng Edukasyon, 1999. Ang buklet na ito ay nag-aalay ng payo para sa 
mga magulang, mga iminumungkahing tagatulong, at mga aktibidad sa matematika 
para sa mga bata sa kindergarten hanggang ikaanim na grado. Ito ay makukuha 
online sa http://www.ed.gov/pubs/parents/Math. 

Helping Your Child with Homework. Sacramento: Kagawaran ng Edukasyon ng 
California, 1995. Ang publikasyong ito ay sumasagot sa mga katanungan na madalas 
itinatanong ng mga magulang ng mga batang nasa elementarya at dyunyor na mataas 
na paaralan tungkol sa araling-bahay. May ilang ideya na maaari ring maging kapaki-
pakinabang sa mga estudyante ng mataas na paaralan. Para sa impormasyon tungkol 
sa mga presyo at pag-order, makipag-ugnayan sa publisista sa sales@cde.ca.gov o 
tumawag sa (800) 995-4099. 

http://www.ed.gov/pubs/parents/Math

Math at Home: Helping Your Children Learn and Enjoy Mathematics. Santa Rosa, 
Calif.: Opisina ng Edukasyon ng County ng Sonoma, 2002. Ang publikasyong ito na 
serbisyo sa publiko bilang isang malaking pinagkukunan ng impormasyon na kasama 
sa publikasyong ito. Bilang karagdagan sa pagmungkahi ng mga aktibidad para sa 
bahay at pag-aaral, ang buklet ay naglilista ng halos 40 mapipili sa literatura ng mga 
bata na sumusuporta sa matematika sa kindergarten hanggang ikaapat na grado. Ang 
mga kopya ng buklet ay maaaring makuha sa pamamagitan ng Opisina ng Edukasyon 
ng County ng Sonoma, Dibisyon sa Kurikulum at Pagtuturo. Telepono (707) 524-2600 
o pumunta online sa http://www.scoe.org/superintendent/docs/math_english.pdf. 

Math Matters: Kids Are Counting on You. PTA Kit. Washington, D.C.: National 
Academy Press, 1998. Madarama ng mga PTA at ibang mga grupo ng magulang na 
gustong tumulong sa mga guro at tagapangasiwa na magdala ng matematika sa 
unahan ng kanilang paaralang elementarya na ang kit na ito ay kapaki-pakinabang. 
Ang bersiyong Espanyol ay makukuha rin. 

Math on Call: A Mathematics Handbook, ni Andrew Kaplan et al. Wilmington, Mass.: 
Great Source Education Group, 2000. Mga maiikling pagpapakahulugan, halimbawa, 
at mga leksiyon sa higit sa 300 konsepto ng matematika na pinag-aaralan sa 
kindergarten hanggang sa ikawalong grado ay kasama sa maliit na hanbuk na ito para 
sa mga estudyante at magulang. 

Mga Web Site na May Kaugnayan sa Matematika 

Sa paglaki ng Internet, maraming Web site na may kaugnayan sa matematika na 
makukuha. Ang mga sumusunod na site ay maaari ring maging kapaki-pakinabang sa 
mga magulang, estudyante, at mga guro: Figure This! Kabilang ang isang kalipunan 
ng mga hamong matematikal para sa mga estudyante ng panggitnang paaralan at 
ang kanilang mga pamilya. Ang bawat hamon ay may kasamang pahiwatig at 
kumpletong solusyon, kasama ng mga kaugnay na impormasyon at mga katanungan 
na mapag-iisipan.. Bisitahin ang site sa http://www.figurethis.org. 

Federal Resources for Educational Excellence. Kabilang ang impormasyon at mga 
tagatulong para sa mga magulang at mga grupo ng magulang sa 
http://www.ed.gov/free. 

The Math Forum’s Student Center. Nagtatampok sa “Ask Dr. Math” at may lingguhan 
at buwanang mga hamon sa matematika, mga paghahanap sa matematika sa 
Internet, at mga tagatulong sa matematika na inorgranisa sa antas ng grado. Ang 
forum ay nasa http://forum.swarthmore.edu. 

The National Council of Teachers of Mathematics. Ang Web site nitong pambansang 
propesyonal na organisasyon ng mga edukador ng matematika ay kabilang ang 
impormasyon tungkol sa mga pambansang pamantayan sa edukasyong matematika, 

http://www.scoe.org/superintendent/docs/math_english.pdf
http://www.figurethis.org/
http://www.ed.gov/free
http://forum.swarthmore.edu/

kindergarten hanggang ikalabindalawang grado. Ang lugar ay nasa 
http://www.nctm.org. 

http://www.nctm.org/

Mga Impormasyon Tungkol sa Makakaugnayan 
 

Para sa pangkalahatang impormasyon tungkol sa mga pamantayan sa nilalaman at 
mga balangkas o sa proseso para sa pagpapatibay ng estado ng mga materyal sa 
pagtuturo ng matematika, mangyaring makipag-ugnayan sa Curriculum Frameworks 
and Instructional Resources Division, California Department of Education (CDE), sa 
(916) 319-0881.  

Para sa impormasyon tungkol sa pambuong-estadong pagsubok sa matematika, 
mangyaring makipag-ugnayan sa Standards and Assessment Division, CDE, sa (916) 
445-9441.  

Para sa impormasyon tungkol sa kurikulum at pagtuturo ng matematika, kabilang ang 
publikasyon ng California Department of Education na Literature for Science and 
Mathematics, Kindergarten Through Grade Twelve, mangyaring makipag-ugnayan sa 
Mathematics and Science Leadership Office, CDE, sa (916) 323-5847. 

Para sa impormasyon tungkol sa pamilya, magulang, at paglahok ng komunidad, 
mangyaring makipag-ugnayan sa Title I Policy and Partnerships Office, CDE, sa (916) 
319-0854. 

 

 

 

[NOTE TO LOCAL EDUCATIONAL AGENCIES (LEAS): As a form of assistance to 
LEAs, the California Department of Education (CDE) offers this translation free of 
charge. Because there can be variations in translation, the CDE recommends that 
LEAs confer with local translators to determine any need for additions or 
modifications, including the addition of local contact information or local data, or 
modifications in language to suit the needs of specific language groups in the 
local community. If you have comments or questions regarding the translation, 
please e-mail the Clearinghouse for Multilingual Documents (CMD) at 
cmd@cde.ca.gov.] 

